
Yn Aght Chaill y Stubbin y Famman Eck 

Tra va Noah geamagh ny beiyn stiagh syn Arg, va kayt mooie shelg ny 

lughee as cha ghow ee tastey tra v’eh geamagh urree. V’ee ny lugher mie, 
agh nish va doilleeid eck feddyn lugh as haink teaym urree nagh ragh ee 

stiagh syn Arg fegooish nane jeu. 

Myr shen, fy yerrey, tra va Noah er n’gheddyn ooilley ny beiyn çheu sthie dy 

sauchey, as honnick eh yn fliaghey goaill toshiaght er ceau as cha row ee 
ryakin çheet stiagh, dooyrt eh: 

“Adsyn ta mooie mooie, as adsyn ta sthie sthie!” 

As eisht, dy jeeragh myr v’eh dooney yn dorrys , haink yn kayt roie huggey, 
lieh vaiht - shen y fa nagh mie lesh kiyt yn ushtey - as s’goan dy jarroo va’n 

traa er mayrn eck dy hraastey stiagh. Agh va Noah ‘woalley yn dorrys 

choud’s v’ee roie stiagh as yiar eh j’ee yn famman eck, as myr shen haink ee 
stiagh n’egooish, as shen y fa nagh vel fammanyn ec stubbinyn derrey yn 

laa t’ayn jiu. Dooyrt y kayt shen: 

Yn famman va my chooyl, 

Myr yn skeeal t’eh nish ersooyl. 
Hem roym dys Mannin, 

Son s’mie lhiam skeddan. 


